
CYNGOR SIR YNYS MÔN 

Adroddiad i: Gyngor Sir Ynys Môn 
 

Dyddiad: 14.5.14 
 

Pwnc: Dogfen Cyflawni Blynyddol 15/16 
 

Aelod(au) Portffolio: Alwyn Rowlands 
 

Pennaeth Gwasanaeth:  
 

Awdur yr Adroddiad: 
Rhif Ffôn: 
E-bost: 

Gethin Morgan 
752111 
GethinMorgan@anglesey.gov.uk 

Aelodau Lleol:   
 

 

A – Argymhelliad/Argymhellion a Rheswm/Rhesymau 

 

Gofynnir i'r Cyngor Sir dderbyn a mabwysiadu’r  Ddogfen Cyflawni Blynyddol ar gyfer 15/16 yn 

ei gyfarfod ar y 14 Mai, 2015.  

 

At ddibenion eglurder mae’r Ddogfen Cyflawni Blynyddol yn cael ei adnabod fel arall fel y   

Cynllun Gwella (a amlinellir yn y Cyfansoddiad). 

 

 

B – Pa opsiynau eraill wnaethoch chi eu hystyried a beth oedd eich rhesymau dros eu 

gwrthod ac/neu ddewis yr opsiwn hwn?  

 

Nid oes unrhyw opsiynau eraill yn cael eu hystyried gan fod hyn yn rhan o’r  Fframwaith Polisi 

sy'n nodi'r angen i ddogfen o'r fath gael ei fabwysiadu gan y Cyngor Llawn. 

 

 

C – Am ba reswm y mae hwn yn benderfyniad i’r Pwyllgor Gwaith? 

 

Mae hwn yn benderfyniad i'r Pwyllgor Gwaith gan ei fod yn dangos y prif feysydd ar gyfer gwella 

a chyflawni blaenoriaethau corfforaethol y cyngor yn ystod 2015-16 sydd yn clirio’n 

swyddogaeth ni o wellhad parhaol sy’n cael ei gydnabod yn ofyniad statudol o dan y Mesur 

Llywodraeth Leol - Cymru 2009 a 2011. 

CH – A yw’r penderfyniad hwn yn gyson â’r polisi a gymeradwywyd gan y Cyngor llawn? 

 

Ydi 

 

 

D – A yw’r penderfyniad hwn o fewn y gyllideb a gymeradwywyd gan y Cyngor? 

 

Ydi 

 

                                                              
                        

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dim 
Arweinyddiaeth (UDA) 
(mandadol) 

Cytuno gyda’r cyfeiriad gweithredol ar gyfer 
15/16 

2 

 

Cyllid / Adran 151 
(mandadol) 

Dim sylw 

3 Cyfreithiol / Swyddog Monitro 
(mandadol)  
 

Dim sylw 

4 Adnoddau Dynol (AD)  

5 Eiddo  

6 Technoleg Gwybodaeth Cyfathrebu 
(TGCh) 

 

7 Sgriwtini Wedi’w gyflwyno i'r Pwyllgor Sgriwtini 
Corfforaethol ar 16eg Ebrill. Sylwadau a 
diwygiadau wedi’i ymgorffori yn y fersiwn atodol. 

8 Aelodau Lleol  

9 Unrhyw gyrff allanol / arall/eraill SAC – gohebiaeth yn nodi fod y cynllun yn cyd-
fynd a disgwyliadau Mesur Llywodraeth Lleol 
Cymru 2009. 

 
 

E – Risgiau ac unrhyw gamau lliniaru (os yn berthnasol)  

1 Economaidd  

2 Gwrthdlodi  

3 Trosedd ac Anhrefn  

4 Amgylcheddol  

5 Cydraddoldebau  

6 Cytundebau Canlyniad  

7 Arall  

 
 

F - Atodiadau: 

Dogfen Cyflawni Blynyddol 2015/16 

 

 

FF - Papurau Cefndir (cysylltwch os gwelwch yn dda gydag awdur yr Adroddiad am 

unrhyw wybodaeth bellach): 

 

Cynllun Corfforaethol 2013-17 fel a fabwysiadwyd gan y Cyngor llawn yn Rhagfyr 2013 

 

 
 



 

 

 

 
 
 
 
 
 
 

Cyngor Sir Ynys Môn 
 

DOGFEN GYFLAWNI BLYNYDDOL  
(Cynllun Gwella) 

 
2015/16 

 
 
 

 
 
 
 
 
 
 
 
 
 
 
 
 
 
Cyngor Sir Ynys Môn 
Llangefni 
Ynys Môn 
LL77 7TW 
Ffon: (01248) 752111

DOGFEN GYFLAWNI FLYNYDDOL 2015-2016 

  CYFLWYNIAD  

 

Mae'r ddogfen cyflawni blynyddol yn canolbwyntio ar y gwaith yr ydym yn ei wneud i wireddu'r 

targedau uchelgeisiol a osodwyd yn Cynllun Corfforaethol Cyngor Sir Ynys Môn 2013-17. 

Mae ein Cynllun Corfforaethol yn cael ei lywio drwy’r  ymarferiadau ymgysylltu ac ymgynghori 

mwyaf pellgyrhaeddol rydym wedi ‘w cynnal. 

Gofynnwyd i'n trigolion pa rai o'n gwasanaethau oedd bwysicaf iddynt, ynghyd a’r rhaI hynny   

oeddent yn teimlo nad oedd mor bwysig. 

Y blaenoriaethau cyson ddaeth i'r amlwg ar draws yr holl ddemograffeg ar yr Ynys oedd: 

• Cefnogi'r mwyaf agored i niwed 

• Datblygu'r Economi 

• Codi safonau a moderneiddio ein hysgolion 

Mae'r blaenoriaethau hyn yn ffurfio sylfaen a ffocws ein Cynllun Corfforaethol syd yn nodi ein 

hamcanion strategol hyd at 2017. 

Adborth gan y cyhoedd hefyd arweiniodd tuag at i’r cyngor  fabwysiadu ei  brif nod, sef ein bod - 

erbyn 2017..” yn gyngor proffesiynol sy’n cael ei redeg yn dda, yn arloesol yn ein hymagwedd, yn 

ymrwymedig i ddatblygu ein pobl a phartneriaethau er mwyn darparu gwasanaethau effeithlon ac 

effeithiol o ansawdd da, sy'n cael eu gwerthfawrogi'n fawr gan ein dinasyddion” 

Er mwyn cyflawni'r nod hwn, bydd angen i'r Cyngor  newid y ffordd mae llawer o'i wasanaethau yn 

cael eu darparu. 

Bydd saith blaenoriaeth allweddol yn llunio'r trawsnewid hwn dros y blynyddoedd nesaf, sef: 

• Trawsnewid Gofal Cymdeithasol i Oedolion Hŷn 

• Adfywio ein Cymunedau a Datblygu'r Economi 

• Gwella Addysg, Sgiliau a Moderneiddio ein Hysgolion 

• Cynyddu ein Opsiynau Tai a Lleihau Tlodi 

• Trawsnewid ein Darpariaeth Hamdden a Llyfrgell 

• Dod Cwsmeriaid, Dinasyddion a Bro 

• Trawsnewid ein Technolegau Gwybodaeth a Chyfathrebu (TGCh) 

Dyma'r ail flwyddyn lle rydym wedi cynhyrchu Dogfen Cyflawni Blynyddol. Mae'r ddogfen (a elwir 

hefyd yn Gynllun Gwella 2015/16) yn dangos sut y byddwn yn cyflawni ein blaenoriaethau allweddol 

dros y 12 mis nesaf ac yn amlygu ein cymhelliant i sicrhau gwelliant parhaus yn y gwasanaeth yn ôl y 

disgwyl gan Llywodraeth Cymru. Byddwn yn monitro  cyflawni y targedau a’r canlyniadau hyn yn 

ofalus drwy brosesau a gweithdrefnau rheoli perfformiad sefydledig. 

Bydd gwrando ar yr hyn yr ydych fel trigolion Ynys Môn, defnyddwyr ein gwasanaethau a busnesau 

lleol yn ei feddwl - ac yna gweithredu ar hynny - hefyd yn rhan hanfodol o'r broses drawsnewid. 

Trawsnewid Gofal Cymdeithasol i Oedolion Hŷn 

 

Mae pobl yn byw'n hirach ac rydym yn disgwyl gweld cynnydd yn nifer y bobl dros 85 sy'n byw ar yr 

Ynys dros y 10 mlynedd nesaf. Mae gan Ynys Môn un o'r poblogaethau pobl hŷn mwyaf yng 

Nghymru. Mae hyn hefyd yn golygu cynnydd yn niferoedd y bobl sydd â chyflyrau cymhleth tymor 

hir gan gynnwys dementia.  

Mae'r Cyngor yn cydnabod bod angen iddo newid y ffordd y mae'n darparu gofal cymdeithasol i 

oedolion. Bydd hyn yn sicrhau bod y lefel angenrheidiol o gefnogaeth sydd ei angen i ateb y galw 

cynyddol (o ran cyllid a'r gweithlu) a chynaliadwyedd y gwasanaethau ar gyfer cenedlaethau'r 

dyfodol. Er mwyn dechrau y broses trawsnewid, byddwn yn ymgymryd â'r canlynol yn ystod 

2015/16.    

Sut byddwn yn gwneud hyn yn 2015/16? 

Byddwn yn datblygu ac yn sefydlu ar y cyd â phartneriaid 2 gynllun tai gofal ychwanegol yng 

Ngogledd a chanol yr Ynys ac yn cynllunio ar gyfer cynllun tai gofal ychwanegol pellach yn Ne’r 

Ynys drwy: 

 Gweithredu fesul cam yn Llangefni trwy sicrhau partneriaid adeiladu, cymeradwyo 

dyluniadau terfynol a chychwyn gwaith adeiladu ar y safle, yn ogystal a cwblhau gwaith 

paratoadol yn  Gogledd yr ynys. 

 Bwrw ymlaen gyda’r rhaglen yn Ne’r Ynys trwy wneud penderfyniad ar y cynigion terfynol 

ynghylch: safleoedd tir, llunio achos busnes i’w gymeradwyo cyn cychwyn gwaith, nodi 

partneriaid Adeiladu cyn cymeradwyo’r dyluniadau terfynol a chychwyn gwaith adeiladu. 

Gwella ystod ac argaeledd gwasanaethau yn y gymuned ar gyfer pobl hŷn a fydd yn lleihau'r 

ddibyniaeth a'r angen am gartrefi gofal preswyl drwy: 

 Bydd rhoi ar waith y Cynllun Gweithredu ar gyfer “Lle i’w Alw’n Gartref” yn golygu ail-

ganolbwyntio ar yr unigolyn a rhoi eiriolaeth annibynnol i bobl hŷn a sicrhau gofal neu 

gymorth o ansawdd gwell o ganlyniad i faterion diogelu pan fyddant yn symud yn 

uniongyrchol o ysbyty i gartref gofal neu o gartref gofal arall.  Mae hyn yn cynnwys 

hyfforddiant i staff i godi ymwybyddiaeth o ddementia a mynediad i Gofal Uwch Môn. 

 Datblygu, cytuno a dechrau gweithredu model ‘Hyb Cymunedol' erbyn Rhagfyr 2014, lle 

bydd ystod eang o gefnogaeth a gwasanaethau sy'n cael eu darparu gan gymunedau lleol (ac 

yn aml yn anffurfiol)  yn cael eu gwella a’u "cyd-gysylltu" fel bod gwell cefnogaeth a gofal yn 

cael ei darparu i'r person hŷn mewn angen gan a thrwy'r gymuned leol. 

 Sefydlu’n gadarn model Un Pwynt Mynediad a fydd yn cefnogi mynediad mwy effeithiol i 

wybodaeth, cyngor a chymorth ac integreiddio unigolion gydag adnoddau lleol eraill. 

Ailddatblygu ein gwasanaeth ail-alluogi i gefnogi a helpu pobl i wella ac adennill annibyniaeth trwy 

ddefnyddio cynlluniau cymorth sy'n seiliedig ar ganlyniadau trwy: 

 Cryfhau’r farchnad a gweithredu rhaglen i allanoli gofal cartref ymhellach tra’n datblygu 

model arbenigol o ddarpariaeth fewnol. 

 Sefydlu model cytunedig o ddarpariaeth gofal cartref gan yr Awdurdod Lleol a fydd yn 

darparu gwasanaeth ail-alluogi a chymorth dementia arbenigol. 

Mewn partneriaeth â'r Bwrdd Iechyd , datblygu trefniadau i reoli a darparu gwasanaethau ar y 

cyd, yn enwedig mewn perthynas â dementia, gwasanaethau pobl hŷn yn gyffredinol a chymorth i 

ofalwyr trwy: 

 Cyflwyno manyleb Gogledd Cymru ar gyfer darparu gofal preswyl wedi ei gyfoethogi ar gyfer 

pobl â dementia. 

 Sefydlu’n gadarn gweithio amlddisgyblaethol o fewn y timau a gyd-leolwyd yn Llanfairpwll, 

Amlwch a Chaergybi i sicrhau ein bod yn ymateb i anghenion defnyddwyr gwasanaeth yn y 

gymuned mewn dull amserol ac effeithlon. 

 Datblygu integreiddiad gwell o wasanaethau Anabledd Dysgu gan gynnwys ystyried 

comisiynu ar y cyd a rhannu cyllidebau . 

Crynodeb: 

Wrth wireddu’r uchod, mi fyddwn, erbyn diwedd blwyddyn ariannol 2015/16, wedi cwblhau’r holl 

waith cynllunio angenrheidiol ac wedi  cychwyn adeiladu yn Llangefni. Byddwn hefyd wedi cwblhau’r 

gwaith paratoadol yn Amlwch a byddwn wedi penderfynnu a  nodi trydydd safle yn ne'r ynys. 

Byddwn wedi parhau i ganolbwyntio ar leihau’r angen am ofal preswyl trwy gynlluniau a pholisïau yn 

y gymuned megis “Lle i’w Alw’n gartref".  Bydd hyn yn mynd law yn llaw â datblygu ein 

blaenoriaethau gofal cartref ac ail-alluogi arbenigol yn y maes dementia. 

Byddwn wedi gwneud cynnydd pellach o ran integreiddio arferion Gofal Cymdeithasol ac Iechyd yn y 

maes Anabledd Dysgu. 

Adfywio ein Cymunedau a Datblygu'r Economi 

 

Mae gwella'r economi leol, creu swyddi a gwella ffyniant ar gyfer trigolion lleol yn parhau i fod yn 

flaenoriaeth allweddol i'r Cyngor Sir.  Mae'r economi yn fater o bwys ac mae ein cymunedau yn 

cydnabod bod creu swyddi newydd yn hollbwysig ar gyfer darparu sylfaen gadarn i wella ansawdd 

bywyd a gostwng anghyfartaleddau ar yr ynys.  Er y cydnabyddir bod buddsoddiad gan y sector 

preifat yn yrrwr economaidd hollbwysig, mae gan y Cyngor rôl o ran sefydlu amgylchedd lle gall 

busnesau lleol ddatblygu a lle gall busnesau newydd ymsefydlu a ffynnu. 

Bydd cydweithredu mwy ar lefel leol, rhanbarthol a chenedlaethol yn allweddol ar gyfer sicrhau 

cynnydd ein blaenoriaethau datblygu economaidd, yn arbennig felly mewn perthynas â llewyrch ein 

cymunedau gwledig a threfol a chefnogi anghenion sector twristiaeth yr ynys. 

Mae’r Rhaglen Ynys Ynni y Cyngor Sir a’r statws  Parth Menter yn gyfle unwaith mewn cenhedlaeth i 

greu swyddi newydd sylweddol yn sgil y buddsoddiad arfaethedig a photensial y sector ynni carbon 

isel i dyfu. Bydd y Cyngor yn edrych ar ddatblygu cynlluniau sy'n cynyddu mwy o gfleoedd cyflogaeth 

i bobl ifanc, gwella seilwaith a chefnogi'r gadwyn gyflenwi.  

Sut byddwn yn gwneud hyn yn 2015/16?  

Gweithio gyda Llywodraeth Cymru a phartneriaid eraill i gryfhau cystadleurwydd economi'r ynys 

drwy wella seilwaith , argaeledd sgiliau a chefnogi cwmnïau lleol. Byddwn y gwneud hyn drwy; 

 Ddatblygu 10 prosiect i fanteisio i’r eithaf ar gyfleon adfywio rhanbarthol a lleol 

 Creu 5 o swyddi newydd, diogelu 10 swydd a chynorthwyo 10 o fusnesau Yng Nghaergybi  

(newydd neu gyfredol) trwy Gronfa Fuddsoddi Caergybi 

 Cydweithio gyda’r sector cyhoeddus, y sector preifat a’r trydydd sector i wella cyfleon am 

swyddi, twf a ffyniant 

 Manteisio ar gyfleon i ddenu cyllid Ewropeaidd a domestig trwy gyflwyno ceisiadau am gyllid 

allanol (gan gynnwys Cronfeydd Strwythurol UE 2014-2020 a’r Cynllun Datblygu Gwledig) 

 Rhoi cymorth, arweiniad a chyngor i 50 o fusnesau ar yr ynys 

Cefnogi’r economi dwristiaeth drwy ein cynllun rheoli cyrchfan gan weithio gyda phartneriaid i 

hyrwyddo delwedd a chryfderau arbennig Ynys Môn . Fe wnawn hyn drwy; 

 Gynnyddu nifer yr  ymweliadau gan dwristiaid o 2% (oddeutu 30,000) drwy ymgyrch 

marchnata ac hysbysebu wedi'i dargedu  

 Sefydlu 6 o bwyntiau gwybodaeth newydd i dwristiaid mewn aneddiadau allweddol ar yr 

Ynys 

 Cynnal Taith Prydain Aviva ‘Grand Depart’ ar 6 Medi 

 Datblygu economi Mordeithiau’r ynys trwy groesawu llongau mordeithio  i Borthladd 

Caergybi 

 Gweithio gyda phartneriaid i ddatblygu a hyrwyddo delwedd a chryfderau hynod Ynys Môn 

 Cynorthwyo a chefnogi pump o ddigwyddiadau twristiaeth lleol 

 Rheolaeth effeithiol o waith adran morwrol y cyngor 

Gweithio gyda phartneriaid i oresgyn cyfyngiadau seilwaith (er enghraifft, lled band eang a 

thechnolegau symudol) i alluogi datblygiad, buddsoddi a chreu swyddi drwy; 

 Gynorthwyo Superfast Cymru yn ôl y gofyn gyda marchnata a hyrwyddo y Cynllun Band Eang 

ar Ynys Môn 

 Adeiladu 3 uned busnes newydd yn Llangefni 

 Clirio 0.54 hectar o dir yn Llangefni ar gyfer ail-ddatblygu unedau busnes newydd 

 Cydweithio gyda Rhwydwaith Ynni Scottish Power i wella isadeiledd trydanol Ynys Môn 

 Gweithio gyda Dŵr Cymru i nodi gwelliannau posibl i'r isadeiledd dŵr a charthffosiaeth yn 

Ynys Môn 

 Cydweithio gyda datblygwyr sector preifat i sicrhau bod trigolion yr ynys yn gallu manteisio 

ar gyfleon lleol a rhanbarthol ar gyfer swyddi, twf a ffyniant 

 Rheoli rhaglen cadwyn gyflenwi ar ran Bwrdd Uchelgais Economaidd Gogledd Cymru i 

sicrhau bod y rhanbarth yn medru manteisio ar gyfleon sy'n codi o'r sector ynni carbon isel 

Cynnal ein cyfrifoldebau cynllunio yn effeithiol mewn perthynas â'r holl brosiectau mawr ar Ynys 

Môn, gan sicrhau bod yr effeithiau negyddol posibl yn cael eu lleihau i’r eithaf a sicrhau’r budd 

cymunedol mwyaf posib trwy:  

 Sicrhau cyllid digonol ac amserol trwy Gytundebau Perfformiad Cynllunio fel bod datblygwyr 

yn cyfrannu at brosesau caniatâd cynllunio statudol a weithredir gan y Cyngor 

 Sicrhau’r buddiannau economaidd-gymdeithasol mwyaf posib yn sgil datblygiadau mawr 

trwy'r broses gynllunio statudol 

 Cydlynu a gweithredu gweithgareddau Rhaglen Ynys Ynni i gynorthwyo i sicrhau 

datblygiadau ynni mawr a dad-risgio prosiectau 

 Nodi, diffinio a datblygu dyheadau  Cyngor Sir Ynys Môn o ran sicrhau gwaddol yn sgil 

prosiectau ynni mawr (statudol ac anstatudol) 

 Parhau i gydweithio gyda’r Adran ar gyfer Ynni a Newid Hinsawdd a Llywodraeth Cymru 

Gyrru adfywiad cymunedol gan ddatblygu cynlluniau tref a chymuned cyfannol ar gyfer y prif 

aneddiadau ar yr ynys gan roddi blaenoriaeth i Gaergybi, Llangefni ac Amlwch drwy; 

 Sicrhau’r buddiannau lleol mwyaf posib yn sgil prosiectau mawr arfaethedig trwy brosesau a 

gweithdrefnau anstatudol (gan gynnwys cyfraniadau budd cymunedol gwirfoddol) 

 Sicrhau bod Caergybi’n manteisio’n llawn ar yr holl gyfleon Adfywio Economaidd mawr (yn 

unol â blaenoriaethau Llywodraeth Cymru) drwy reoli a chydlynu’r Rhaglen Lleoedd 

Llewyrchus Llawn Addewid 

 Denu £150,000 o fuddsoddiad sector preifat i mewn i Gaergybi 

•     Gefnogi menter Canol Tref Llangefni / Adfywio er mwyn gwella bywiogrwydd a bywiogrwydd 

economaidd-gymdeithasol y dref yn llwyddiannus; enghreifftiau o fentrau yn cynnwys: 

 Datblygu Cynllun Cludiant Gwyrdd ar gyfer Llangefni (gan gynnwys cerdded a beicio); 
 Symud ymlaen â'r prosiect Ffordd Gyswllt Llangefni - penderfyniad ar gais cynllunio a 

ragwelir Gwanwyn / Haf 2015 
 

Crynodeb: 

Wrth wireddu’r uchod, byddwn wedi medru cyflawni Achosion Busnes cadarn erbyn diwedd 

blwyddyn ariannol 2015/16 ar gyfer gwahanol fentrau ar draws ystod o feysydd sydd a blaenoriaeth 

strategol. 

Byddwn wedi creu neu ddiogelu nifer o swyddi presenol trwy gefnogi busnesau.  Byddwn wedi 

parhau i ganolbwyntio ar dwristiaeth trwy weithio tuag at gynnydd o 2% yn nifer yr ymwelwyr a 

sefydlu 6 o bwyntiau gwybodaeth newydd i dwristiaid. 

Byddwn wedi gwneud cynnydd  gyda’r rhaglenni Ynys Ynni a’r rhaglenni parth menter i sicrhau 

cyflogaeth ychwanegol a gwaddol hirhoedlog ar gyfer Ynys Môn.  Yn ogystal, byddwn wedi 

canolbwyntio ymdrechion ar ein cynllun mentrus a chyffrous Lleoedd Bywiog a Llewyrchus ‘. 

Gwella Addysg, Sgiliau a Moderneiddio ein Ysgolion 

 

Mae'r Cyngor eisiau i bob plentyn, pob person ifanc a dysgwr, waeth beth fo'u cefndir a’i 

hamgylchiadau,  gyflawni eu llawn botensial a chwarae rôl weithredol fel dinasyddion cyfrifol a 

hyrwyddwyr cymunedol. Er mwyn gwireddu hyn, ac i gyfrannu at weledigaeth uchelgeisiol 

Llywodraeth Cymru ar gyfer addysg yn genedlaethol, rydym angen codi safon addysg ar Ynys Môn.  

Bydd y  Cyngor yn herio syniadau cyfredol, annog arloesedd a datblygu seilwaith ysgol a fydd yn codi 

safonau addysgu a chyrhaeddiad. Rhaid i ni hefyd leihau lleoedd gwag, gwella canlyniadau addysgol i 

blant a phobl ifanc a bod yn ymatebol i'n rhaglen gwella economaidd-gymdeithasol a chymunedol. 

Sut byddwn yn  gwneud hyn yn 2015/16? 

Parhau i godi safonau o ran cyrhaeddiad addysgol a phresenoldeb drwy: 

 Gwneud defnydd priodol o'r holl ddata sydd ar gael i gytuno targedau heriol ar gyfer yr holl 

ysgolion cynradd ac uwchradd mewn perthynas â chyrhaeddiad yn y Cyfnod Sylfaen, lefelau 

disgwyliedig a lefelau disgwyliedig + 1 yn y Cyfnod Sylfaen, CA2, CA3 a CA4; 

 Defnyddio setiau data craidd a’r model categoreiddio cenedlaethol i herio perfformiad 

ysgolion unigol; 

 Gweithredu'r Cytundeb Partneriaeth diwygiedig i dargedu ysgolion sydd angen cymorth. 

Parhau i ddatblygu rôl Aelodau Etholedig o ran adolygu cynnydd; 

 Defnyddio proses uwchgyfeirio gadarn i herio ysgolion nad ydynt yn gwneud cynnydd 

digonol, a defnydd o ymarferwyr ardderchog (lleol a rhanbarthol) i wneud gwelliannau 

trwy’r fenter hunan-wella (ysgol i ysgol) a chymorth gan Ymgynghorwyr Her i herio  staff a 

llywodraethwyr ysgol; 

 Gwreiddio disgwyliadau’r Awdurdodau Lleol fod ysgolion yn gweithredu cynlluniau sydd 

wedi eu targedu i gefnogi’r holl ddisgyblion i gyrraedd eu potensial a sicrhau trefniadau 

cadarn ar gyfer safoni a chymedroli asesiadau yn y Cyfnod Sylfaen a CA2 a CA3. 

Datblygu a chytuno ar strategaeth moderneiddio ysgolion i lywio penderfyniadau tymor 
hir a fydd yn cynnwys darparu dwy ysgol gynradd ardal trwy: 

 

 Cychwyn gwaith adeiladu ar ysgol newydd yn ardal y Llannau ac un yn  Caergybi ar yr amod y 

ceir y caniatadau a’r gymeradwyaeth angenrheidiol 

 Sicrhau caniatad a chymeradwyaeth wedi eu cytuno ar gyfer rhaglen moderneiddio ardal 

Rhosyr erbyn Ebrill 2016 (Brynsiencyn / Parc y Bont / Dwyran / Niwbwrch / Llangaffo / 

Bodorgan). 

 Cychwyn yr ymgynghoriad ar gyfer ardal Seiriol (ysgolion Biwmares a Llangoed, gan gynnwys 

pentrefi Llanfaes a Llanddona). 

Mabwysiadu a chyflwyno strategaeth sgiliau rhanbarthol sy'n fodd i Ynys Môn a Gogledd 
Cymru wella sgiliau’r gweithlu ac alinio eu hunain gyda chyfleoedd yn y dyfodol drwy: 

 

 Ddatblygu cydweithrediad pellach rhwng ysgolion Môn a rhaglen Ynys Ynni i sicrhau’r 

amgylchedd gorau posib ar gyfer dysgu ac addysgu o safon uchel ar gyfer pynciau STEM 

(Gwyddoniaeth, Technoleg, Peirianeg a Mathemateg), a sgiliau cysylltiedig eraill ar gyfer 

cyflogaeth yng nghyd-destun datblygiadau yn y dyfodol gyda’r rhaglen Ynys Ynni a’r Bwrdd 

Uchelgais Sgiliau Rhanbarthol. 

 Datblygu Consortiwm Dysgu Ôl-16 Gwynedd a Môn ymhellach. 

 Datblygu'r defnydd o ddata perfformiad a thracio ôl-16 effeithiol i nodi arferion gorau a 

gwella perfformiad ar lefel Uwch a lefel Uwch Gyfranol. 

 Datblygu defnydd mwy effeithiol o drefniadau e-ddysgu ar lefel Uwch a lefel Uwch-

Gyfrannol o fewn y Bartneriaeth Ddysgu. 

 Parhau i gydweithio gyda Chwmni Prentis Menai i sicrhau bod gan bobl ifanc Ynys Môn 

gyfleon i gael mynediad i hyfforddiant ardderchog sy’n ymwneud â gwaith a phrentisiaethau. 

 Cynnal adolygiad o'r Gwasanaeth Ieuenctid i gwrdd â galwadau’r fframwaith Ymgysylltu â 

Phobl Ifanc a sicrhau gwasanaeth ieuenctid cynaliadwy ac effeithlon ar gyfer Ynys Môn. 

Crynodeb: 

Wrth wireddu'r uchod erbyn diwedd y flwyddyn ariannol 2015/16, byddwn wedi gweld cyrhaeddiad 

addysgol yn gwella yng Nghyfnodau Allweddol 1, 2, 3 a 4.  Yn ogystal, byddwn wedi cymryd camau 

breision i sicrhau bod ysgolion newydd yn cael eu hagor yn ardal y Llannau erbyn Medi 2016 a safle 

Cybi yng Nghaergybi erbyn chwarter olaf 2016/17.  Byddwn hefyd wedi cymeradwyo Achosion 

Busnes a nodi safleoedd ar gyfer yr ysgolion yn ardaloedd Rhosyr a Seiriol. 

Byddwn wedi parhau i nodi, herio a chefnogi ysgolion sy’n tanberfformio, yn ogystal â sicrhau bod y 

disgyblion mwyaf dawnus a galluog yn cael eu herio i gyrraedd eu potensial.  

 Byddwn wedi datblygu rhagor o gydweithio rhwng ysgolion Môn a'r Rhaglen Ynys Ynni i hyrwyddo 

sgiliau sy’n gysylltiedig â chyflogaeth yng nghyd-destun datblygiadau sector Ynni i’r dyfodol, a 

Chwmni Prentis Menai i sicrhau bod pobl ifanc Môn yn cael cyfleon i gael mynediad i hyfforddiant â 

phrentisiaeth ardderchog. 

Cynyddu ein Opsiynau Tai a Lleihau Tlodi 

 

Mae  sicrhau bod ein holl ddinasyddion yn byw mewn cartref diogel ac addas yn holl bwysig . Mae 

hyn yn eu galluogi i gael y budd mwyaf ar gyfer mynediad i swyddi, hamdden, a mwynderau ac 

addysg i gael y manteision cymdeithasol ac economaidd y maent yn dyheu amdanynt ac yn eu 

haeddu.  

Byddwn yn parhau â'n hymdrechion i ddatblygu'r farchnad dai ar gyfer pobl leol gyda phwyslais 

arbennig yn cael ei roi ar weithio gyda phartneriaid i gynllunio, datblygu a sefydlu mwy o opsiynau 

tai fforddiadwy ar gyfer ein dinasyddion.  

Gyda chwmnïau ynni mawr byd-eang yn gweithio tuag at fuddsoddi’n sylweddol yn Ynys Môn, 

byddwn yn parhau i weithio gyda landlordiaid yn y sector cymdeithasol / preifat i sicrhau’r nifer 

uchaf posib o gartrefi o safon ar gyfer contractwyr.  

Sut byddwn yn gwneud hyn yn ystod 2015/16? 

Gweithio gyda phartneriaid i foderneiddio a chydlynu’r gwasanaeth cyngor budd-daliadau a fydd 

yn gwella annibyniaeth, cefnogi ein strategaeth gwrthdlodi a lliniaru effeithiau diwygio lles drwy: 

 Sefydlu cysylltiadau cryfach rhwng raglenni gwrthdlodi,er enghraifft Cymunedau’n Gyntaf  

Môn, Teuluoedd yn Gyntaf, a Dechrau'n Deg) trwy Gynllun Peilot ar gyfer Fframwaith 

Canlyniadau Cyffredin a sicrhau’r cyfleon mwyaf posib ar gyfer buddion cymunedol rhwng 

Cymunedau’n Gyntaf Môn, Lifft a’r Rhaglen Lleoedd Llewyrchus Llawn Addewid 

 Rhoi gwasanaethau cynghori a chymorth i gynorthwyo aelwydydd i ddiogelu ac uchafu 

incwm 

 Rhoi taliadau tai dewisol i aelwydydd a effeithir gan fesurau Diwygio Lles 

 Arwain a chefnogi gweithrediad y Cynllun Gweithredu Corfforaethol ar gyfer Diwygio Lles 

gyda'r nod o ostwng y tebygolrwydd y bydd trigolion yr Ynys yn dioddef tlodi a digartrefedd 

 Cefnogi a gweithredu’r trefniadau Credyd Cynhwysol trwy gynnig cymorth i hawlwyr newydd 

 Dod o hyd i ffyrdd o oresgyn pryderon landlordiaid ynghylch materion Diwygio Lles yn 

arbennig mewn perthynas â Budd-dal Tai. 

 Rhoi mwy o bwyslais ar atal digartrefedd. 

Cynyddu'r opsiynau o ran tai fforddiadwy sydd ar gael ar hyd a lled yr ynys a dod â chartrefi gwag 

yn ôl i ddefnydd 

 Cwblhau 24 o unedau un/dwy ystafell wely yn cael ei ariannu drwy’r grant Cartrefi Bychan. 

 Cwblhau 34 o Unedau Tai drwy Gynllun Grant Tai Cymdeithasol a Grant Cyllid Tai 

 Prynu 10 o unedau tai Cyngor ychwanegol 

 Dod â 60 eiddo a fu’n wag yn y tymor hir yn ôl i ddefnydd 

Archwilio opsiynau i gefnogi pobl ifanc i gael i mewn i'r farchnad dai trwy 

 Helpu 8 aelwyd drwy gynllun Prynu Cartrefi Ynys Môn. 

Gweithio gyda phartneriaid i gefnogi cyfleoedd prentisiaeth i bobl ifanc drwy 

 Creu 10 o gyfleon ar gyfer swyddi / prentisiaethau trwy adeiladu cynlluniau tai fforddiadwy 

 Creu cyfleon ar gyfer swyddi / prentisiaethau  drwy ein cynllun cyfalaf tai Cyngor, yn 

buddsoddi dros £9.8 miliwn yn ystod 2015-2016 ar gynnal a chadw cynlluniedig, rheoli perygl 

tân, gwaith gwres canolog, gwaith amgylcheddol ac ailfodelu eiddo presennol. 

 

Cefnogi'r rhai sydd mewn perygl o fod yn ddigartref ac sydd yn ddigartref i ddod o hyd i gartrefi 

parhaol drwy: 

 Cael 10 eiddo ychwanegol gan landlordiaid Preifat bob chwarter drwy ddefnyddio pecyn 

cymhelliant Landlord Ynys Môn a sefydlu data-bas cynhwysfawr o landlordiaid sy’n 

gweithredu ar yr ynys. 

 Cynyddu’r nifer o landlordiaid sydd ar ddata-bas Gwasanaethau Tai Ynys Môn gan o leiaf 20 

y chwarter. 

 Rhoi Caniatâd Cynllunio ar gyfer 20 o gartrefi fforddiadwy newydd. 

Crynodeb: 

Wrth wireddu’r uchod, byddwn felly wedi cyflawni erbyn diwedd blwyddyn ariannol 2015/16 

gynnydd yn yr opsiynau tai fforddiadwy ledled yr Ynys – trwy ddod â 60 o gartrefi gwag yn ôl i 

ddefnydd; cwblhau 24 o unedau tai un a dwy ystafell wely yn cael eu cyllido trwy’r Grant Cartrefi 

Bach a Lleoedd Llewyrchus Llawn Addewid (VVP)  a chwblhau 34 o unedau tai drwy’r Cynllun Grant 

Tai Cymdeithasol a Grantiau Cyllid Tai.  Byddwn yn cynyddu ein stoc o Dai Gyngor gan 10 uned a 

byddwn wedi nodi safleoedd addas ar gyfer datblygu unedau Tai Cyngor newydd ar yr Ynys. 

Byddwn wedi creu 10 o gyfleon ar gyfer swyddi / prentisiaethau drwy adeiladu cynlluniau tai 

fforddiadwy.  Byddwn hefyd yn arwain o ran cefnogi’r broses o weithredu’r  Cynllun Gweithredu 

Diwygio Lles Corfforaethol gyda’r nod o leihau’r tebygrwydd y bydd dinasyddion yr Ynys yn dioddef 

tlodi a digartrefedd.  Byddwn hefyd wedi canfod 10 eiddo ychwanegol gan Landlordiaid Preifat y 

chwarter drwy ddefnyddio Pecyn Cymhelliant Landlord Ynys Môn. 

 Trawsnewid ein Darpariaeth Hamdden a 

Llyfrgelloedd 

 

Mae ein cyfleusterau a’n gweithgareddau hamdden yn parhau i fod yn boblogaidd ac maent yn cael 

eu gwerthfawrogi.  Maent yn cefnogi ac yn cynnal iechyd a lles defnyddwyr gwasanaeth.  Rydym yn 

ymrwymedig i fabwysiadu agwedd fwy masnachol tuag at y ddarpariaeth hamdden ynghyd â 

gwneud nifer o welliannau er mwyn moderneiddio ansawdd ac argaeledd y cyfleusterau a’r 

gweithgareddau presennol.   

Byddwn yn canolbwyntio ar gynyddu cyfranogiad mewn gweithgareddau hamdden er mwyn 

cynhyrchu mwy o incwm a lleihau ein dibyniaeth ar gyllid craidd y Cyngor; yn buddsoddi mewn gwell 

cyfleusterau er mwyn gallu cynnig gweithgareddau mwy amrywiol a chyfarfod â disgwyliadau’r 

cwsmeriaid, cyflwyno systemau mwy modern ar gyfer talu am/llogi gweithgareddau hamdden a 

gwella arferion gofal cwsmer er mwyn adlewyrchu anghenion defnyddwyr sy’n newid yn barhaus.   

Rydym eisiau cadw ein lle a’n presenoldeb yng nghalon y cymunedau gyda’n darpariaeth o 

lyfrgelloedd.  Bydd hyn yn golygu mwy o weithio mewn partneriaeth a rhannu eiddo i roi i bobl leol 

fynediad gwell, symlach a llyfnach i’r wybodaeth a’r gwasanaethau y maent eu hangen. 

Er mwyn cyflawni hyn, byddwn yn gwneud y canlynol yn ystod 2015/16? 

Datblygu a gweithredu strategaeth hamdden ar gyfer y tymor canol i arwain penderfyniadau a 

lleihau’r angen i’r Cyngor fuddsoddi yn ystod oes y cynllun hwn drwy 

 Weithredu’r prosiectau allweddol a amlinellir yn y Cynllun Hamdden ar gyfer 2014- 2017. 

 Cynyddu’r niferoedd sy’n cymryd rhan mewn gweithgareddau yn ein Canolfannau Hamdden. 

 Buddsoddi mewn cyfleusterau mwy hyblyg ac addas i’r pwrpas ar gyfer y dyfodol mewn 

ymateb i anghenion y cwsmer sy’n newid. 

 Trosglwyddo cyfleusterau awyr agored yng Nghaergybi i sefydliadau rheoli eraill. 

 Datblygu a gweithredu Rhaglen Wella ar gyfer Gofal Cwsmer yn y maes Hamdden. 

 Darparu cymysgedd o weithgareddau allgyrraedd i gynyddu presenoldeb a gwella 

cyfranogiad. 

Cydgysylltu ein cyfleusterau neuaddau chwaraeon dan do gyda’n darpariaeth yn yr ysgolion 

uwchradd a thrafod gyda darparwyr allanol cymunedol i redeg y cyfleusterau gyda’r nos, ar 

benwythnosau ac yn ystod gwyliau Ysgol drwy 

 Mabwysiadu ymagwedd fwy masnachol tuag at reoli cyfleusterau a darparu gweithgareddau 

yng Nghanolfannau Amlwch, Caergybi, Llangefni a Phorthaethwy. 

http://democratiaeth.ynysmon.gov.uk/documents/s8089/Cynllun%20Swyddogaeth%20Hamdden%20Ymateb%20yn%20Effeithiol%20i%20Heriau%20Effeithlonrwydd%20y%20Dyfodol%20Agos.pdf?LLL=1

Annog datblygu a chefnogi darpariaeth o weithgareddau chwaraeon a hamdden yn y cymunedau, 

gan y cymunedau 

 Trosglwyddo rheolaeth Cwrs Golff Llangefni a’r Llain Ymarfer yn llwyddiannus i sefydliad 

rheoli arall (hyd Ebrill 2017). 

Ymchwilio i opsiynau a gweithredu model diwygiedig ar gyfer darparu gwasanaeth Llyfrgelloedd  

 Cael cymeradwyaeth ar gyfer y modelau cychwynnol ar gyfer trawsnewid Llyfrgelloedd, 

cynnal ymgynghoriadau cyhoeddus a chytuno ar y model a ffefrir i’w ddarparu o Ebrill 2016. 

Ymchwilio i opsiynau sy'n gysylltiedig â darparu gwasanaeth yn ein safleoedd treftadaeth 

ddiwylliannol a gweithredu trefniadau rheoli newydd (os yw'n berthnasol) 

 Cael cymeradwyaeth ar gyfer y modelau cychwynnol ar gyfer trawsnewid gwasanaethau 

Treftadaeth, cynnal ymgynghoriadau cyhoeddus a chytuno ar y model a ffefrir i’w ddarparu 

o Ebrill 2016. 

Crynodeb: 

Wrth wireddu’r uchod, byddwn wedi cyflawni erbyn diwedd y flwyddyn ariannol 2015/16 gyda 

chynnydd a gwelliant o ran y nifer sy’n cymryd rhan, profiad y cwsmer a chynnydd yn yr incwm ym 

mhob un o’n canolfannau hamdden.  

Byddwn wedi trosglwyddo’r cyfleusterau awyr agored yng Nghaergybi i sefydliad rheoli arall yn 

ogystal â datblygu a gweithredu Rhaglen ar gyfer  Gwella Gofal Cwsmer yn y maes Hamdden a 

darparu cymysgedd o weithgareddau allgyrraedd i gynyddu niferoedd a gwella cyfranogiad. 

Byddwn wedi cytuno ar fodelau newydd ar gyfer darparu’r gwasanaethau Diwylliannol a Llyfrgell, 

wedi sefydlu strwythur rheoli newydd ar gyfer Llain Ymarfer Golff Llangefni.  

Canolbwyntio ar Gwsmeriaid, Dinasyddion a Chymunedau 

 

Mae dal gennym waith i’w wneud i safoni a symleiddio prosesau a thrwy ein gwaith gyda 
Cynghorau eraill, rydym yn rhagweld y byddwn yn sicrhau effeithlonrwydd pellach yn ein 
swyddogaethau cefnogi a gwell gwydnwch o ran gwasanaethau arbenigol a sgiliau prin.  

Rhan hanfodol o drawsnewid ein Cyngor yw gwrando ar yr hyn y mae ein dinasyddion, 
defnyddwyr gwasanaethau a busnesau yn ei ddweud - a gweithredu ar hynny.  Dros y ddwy 
flynedd ddiwethaf rydym wedi dangos ymrwymiad gwirioneddol tuag at ddarparu 
gwasanaethau’n well  a bydd hyn ond yn gwella eto. Byddwn yn gwneud y mwyaf o’n 
technegau cyfathrebu dwyieithog trwy ddefnyddio cyfryngau cymdeithasol fel ‘Facebook’ a 
Trydar yn ogystal â grwpiau traddodiadol wyneb yn wyneb, grwpiau ffocws, paneli 
dinasyddion a sioeau teithiol cyhoeddus. 

Sut byddwn yn gwneud hyn yn ystod 2015/16: 
 
Datblygu , cytuno a llofnodi siarter cwsmeriaid cadarn a dilys sydd yn gosod  disgwyliadau 
penodol ar ein staff wrth ddelio â chwsmeriaid 
 

 Darparu prosiect i gyfrannu tuag at y nod corfforaethol o sefydlu ffocws ardderchog 
ar y cwsmer, y dinesydd a’r gymuned.  Drwy adeiladu ar fabwysiadu’r siarter 
gwasanaeth cwsmer ar gyfer y cyngor, byddwn yn sicrhau y bydd yr holl 
wasanaethau yn cyflawni’r safonau siarter gwasanaeth ac y bydd trefniadau monitro 
yn eu lle i sicrhau parhad ymarfer da. Y safonau hynny fydd –  

o Eich croesawu wrth i chi gyrraedd y Cyngor 

o Ceisio gweld y rhai hynny ohonoch gydag apwyntiadau o fewn 10 munud  

o Anelu i ddarparu’r gwasanaeth gorau posib o fewn yr adnoddau sydd ar gael 

o Ceisio datrys problemau a bod ag agwedd ‘gallaf wneud’ 

o Ateb galwadau ffon o fewn 5 caniad pan fydd ein cyfleusterau ar agor 

o Ateb yr alwad yn ddwyieithog ac yn ymateb yn eich dewis iaith 

o Anelu i ateb eich llythyrau, ffacsys neu e-byst o fewn 15 diwrnod gwaith 

o Annog cyfathrebu drwy e-bost 

 Datblygu pecyn cymorth i ddenu a chadw gweithlu hyblyg i gyfarfod â’n disgwyliadau 
a’n gwerthoedd i’n sefydliad i’r dyfodol.  Recriwtio’r bobl iawn a moderneiddio 
agweddau’r staff presennol trwy gwestiynau alinio gwerth ar gyfer staff presennol a 
staff newydd. 

 Datblygu a chryfhau ein hymgysylltiad a’n hymwneud â dinasyddion Ynys Môn o 
fewn prosesau gwneud penderfyniadau ac atebolrwydd y Cyngor drwy gefnogi’r 
bartneriaeth Prosiect Lleisiau Cymunedol “Gwrandewch/Listen” er mwyn cynyddu 
ymgysylltiad unigolion a chymunedau sydd â diddordeb mewn dylunio a darparu 
gwasanaethau cyhoeddus ym Môn. 

Archwilio ansawdd yr adeiladau y mae cwsmeriaid yn derbyn gwasanaethau ynddynt, gan 
anelu at gyrraedd safon gyson ar draws y Cyngor sy'n cyflwyno’r ddelwedd gywir ar gyfer 
y gwasanaethau sydd ar gael drwy 

 

 Bydd y rhaglen gweithio’n gallach yn atgyfnerthu ein prif dderbynfeydd a rhai allanol 
i ddarparu agwedd siop un stop i wasanaethu anghenion y cwsmer yn y pwynt 
cyswllt. 

 

Sicrhau y byddir hyrwyddo'r iaith Gymraeg a'r diwylliant Cymreig drwy greu a gweithredu 
ar strategaeth iaith Gymraeg ddatblygedig 

 

 Sy’n nodi’r  prif flaenoriaethau ar gyfer y Strategaeth Iaith Gymraeg trwy gyfarfodydd 
rheolaidd o'r Fforwm Iaith Gymraeg 

 

Crynodeb: 

Wrth wireddu’r uchod, byddwn felly yn cyflawni erbyn diwedd blwyddyn ariannol 2015/16, brosiect 
a fydd yn cyfrannu tuag at y nod corfforaethol o sefydlu ffocws ardderchog ar y cwsmer, y dinesydd 
a’r gymuned a byddwn wedi cymryd camau i sicrhau bod gennym bolisi recriwtio a phroses sy’n 
recriwtio’r bobl iawn ar gyfer y swyddi iawn.   

Byddwn wedi datblygu a chryfhau ymhellach ein hymgysylltiad â’n hymwneud â dinasyddion Ynys 
Môn ym mhrosesau gwneud penderfyniadau ac atebolrwydd y Cyngor trwy gefnogi partneriaeth 4 
blynedd y Prosiect Lleisiau Cymunedol “Gwrandewch/Listen”. 

Trawsnewid ein Technolegau Gwybodaeth a 

Chyfathrebu ( TGCh ) 

 

Wrth drawsnewid ein gwasanaethau, bydd adnoddau'r Cyngor yn cael eu defnyddio'n fwy effeithlon 

ac  effeithiol i gyflawni targedau a nodir a chynllunio’n unol â hynny. Bydd y Cyngor yn dod yn 

sefydliad 24/7 drwy ddefnyddio sianeli megis gwefannau a chyfryngau cymdeithasol, dulliau sydd 

eisoes yn cael eu defnyddio gan ein cwsmeriaid i ddiwallu llawer o'u hanghenion personol neu 

fusnes fel bancio neu siopa. Fel hyn, gall ein cwsmeriaid gael mynediad at yr hyn y maent ei angen, 

pan fyddant ei angen, ble bynnag y maent ac yn eu dewis iaith. 

Gellir rhyngweithio yn electronig, yn fewnol ac yn allanol ac ar bob lefel. Bydd cyfathrebu wyneb yn 

wyneb a ffyrdd eraill ar gael ar gyfer y rhai sydd eu hangen. Drwy newid  systemau, byddwn yn 

rhyddhau staff i 'wneud eu gwaith' o fewn ffiniau clir gan ddefnyddio prosesau sy'n gadarn eto’n 

ystwyth. Bydd ein systemau yn cefnogi ein blaenoriaethau a byddir yn rhesymoli’n drylwyr i sicrhau 

nad yw’r systemau hynny nad ydynt yn cefnogi’n blaenoriaethau yn cael eu defnyddio mwyach. 

Sut byddwn yn gwneud hyn yn ystod 2015/16? 

Galluogi staff i gael mynediad at y systemau cyfrifiadurol sydd eu hangen arnynt yn ddiogel o 

unrhyw leoliad drwy: 

 Gweithredu’r Rhaglen Gweithio’n Gallach fydd yn cynnwys datblygu datrysiadau cadarn a 

chynaliadwy i alluogi mynediad o bell fydd yn golygu y bydd staff yn gallu gweithio’n fwy 

hyblyg i gyfarfod ag anghenion a galwadau ein cwsmeriaid. 

Galluogi cwsmeriaid a dinasyddion i gyfathrebu gyda'r Cyngor yn electronig dros y we ar amser ac 

mewn lleoliad sy'n gyfleus iddynt drwy: 

 Ddatblygu a gwella’r gwasanaeth asesiad ariannol sengl. 

 Sefydlu system e-ffurflenni ar gyfer defnydd Gofal Cymdeithasol a Chorfforaethol. 

 Sefydlu systemau e-ffurflenni ar gyfer Refeniw a Budd-daliadau a’u hadolygu ar gyfer 

defnydd Corfforaethol. 

 Datblygu ymhellach y defnydd o e-ffurflenni i Aelodau gofrestru diddordebau, e-ffurflenni ar 

gyfer cofrestru etholiadol a gweinyddu etholiadau. 

Sicrhau bod gwasanaethau yn defnyddio technoleg yn fwy eang i ddarparu gwasanaeth mwy 

effeithlon ac effeithiol drwy:  

 Gyrru’r mentrau canlynol yn eu blaenau :- 

o System Rheolaeth Ariannol 

o System Adnoddau Dynol deinamig ar y We. 

o System Rheoli Cofnodiadau 

o Systemau sy’n hwyluso Mynediad o Bell 

o Pecyn cymorth recriwtio a chadw (RRT) 

Rydym yn disgwyl y bydd hyn yn grymuso ein cwsmeriaid i gael mynediad i’n gwasanaethau pan 

fyddant eu hangen hwy fwyaf yn y ffordd y maent hwy’n dymuno eu derbyn. 

Chwilio am dechnolegau TGCh newydd i gwrdd ag anghenion presennol a dyfodol y Cyngor a 

dinasyddion yr Ynys drwy: 

 Adolygu, ailddrafftio a mabwysiadu dogfen Strategaeth TGCh gynhwysfawr fydd yn amlinellu 

agwedd yr awdurdod tuag at dechnoleg a’i ddefnydd ohono i sicrhau y darperir gwasanaeth 

ac i sicrhau gwelliannau busnes. 

 Datblygu a darparu datrysiad wrth gefn cadarn i gefnogi'r systemau TG sy’n hanfodol ar 

gyfer busnes ac a fydd yn cefnogi trawsnewid yr Awdurdod  

Crynodeb: 

Wrth wireddu’r uchod, byddwn yn rheoli gwasanaethau mwy cydlynol a mwy hygyrch i gwsmeriaid 

sy’n delio â’r Cyngor.  Bydd hyn yn cynnwys gwella neu gaffael systemau mewnol fydd yn gwneud y 

Cyngor a’i staff yn fwy effeithlon ac effeithiol wrth ddelio ag anghenion y cyhoedd. 

Blaenoriaethu Gwelliannau eraill 

 
Eleni, am y tro cyntaf yn hanes y Cyngor presennol, cynhaliwyd hunan-asesiad gennym a oedd yn 
cydnabod gwelliannau a wnaed dros gyfnod y ddwy flynedd diwethaf.  
 
Amlygwyd hefyd y  gwelliannau pellach sydd eu hangen arnom os ydym am fodloni gofynion ein 6 
thema allweddol, a sefydlu’n hunain a chystadlu fel un o gynghorau gorau Cymru ym maes llywodraeth 
leol yng Nghymru.  
 
Amlygwyd fod rolau a chyfrifioldebau aelodau a staff bellach yn llawer cliriach. Cydnabyddir fod 
cydweithio i bwrpas gwelliant yn amlygu ei hun yn fwyfwy gyda datblygiad perthynas ac ymddygiad 
proffesiynol ar draws y gorfforaeth yn cael ei feithrin. Mae’r Cyngor wedi ymateb yn gadarnhaol i’r her 
ariannol ac yn cydnabod yr her pellach sy’n ein gwynebu yn yr hinsawdd economaidd cyfredol.  Mae’r 
diwylliant mewnol yn datblygu’n addawol gyda sefydliad grwpiau megis cynhadleddau rheolwyr, y 6 
thema allweddol a fforymau staff lle byddent yn cael trin a trafod arfer dda. Mae hyn hefyd yn cael ei 
adlewyrchu yn y modd yr ydym wedi sefydlu’n gwobrau staff blynyddol.  
 
Ceir cyfeiriad a gweledigaeth trawsnewidiol ym meysydd oedolion hyn yr Ynys a strategaeth 
moderneiddio addysg bellach. Byddwn yn datblygu’r modd o weithio’n  gallach er budd y dinesydd ac 
rydym yn cydnabod fod angen inni wella ar ein rheolaeth cyllidol tra’n gwreiddio’n arferion rheolaeth 
risg.  
 
Gan ystyried yr hyn a fynegwyd eisoes felly, ein bwriad fel corff cyhoeddus eleni yw gwireddu’r 
gwelliannau pellach a restrir isod dan dri maes allweddol -  
 
(a) Arweinyddiaeth –  

 
Byddwn yn darparu arweinyddiaeth effeithiol a chryf fydd yn sefydlu ymddygiad proffesiynol a 
sefydliadol angenrheidiol i sicrhau gwelliant. I wireddu hyn, byddwn –  
 

 Datblygu rol ein Uwch Dim Arweinyddiaeth i yrru cyfeiriad strategol y Cyngor yn ei flaen gan 
sicrhau fod blaenoriaethau’r Cynllun Corfforaethol yn cael eu cyfarch yn amserol. 
 

 Yn cynnal cynnydd y rhaglen drawsnewid ac yn moderneiddio dulliau cyflwyno gwasanaeth a 
chysylltu a’r Cyngor, drwy fabwysiadu strategaeth TG â swyddogaeth alluogi. 

 

 Yn arwain datblygiad ein gweithlu i sicrhau fod y sgiliau cywir gennym i gyflwyno 
gwasanaethau o’r ansawdd uchaf ac adnabod staff gyda’r potensial i ddatblygu fel rheolwyr 
ac arweinwyr y dyfodol. 

 

 Yn cryfhau’n berthynas partneriaethol gyda Chynghorau Tref a Chymuned ac yn arwain ar 
fentrau partneriaethol a chydweithredol fydd yn datblygu manteision posibl i ddinasyddion 
a staff i’r dyfodol. 

(b) Llywodraethiant –  
 
Byddwn yn darparu fframwaith rheoli perfformiad integredig, gan gysylltu'r Cynllun Corfforaethol 
i'r Strategaeth Ariannol Tymor Canol i lawr at y broses o bennu'r gyllideb flynyddol ac 
adolygiadau datblygiad perfformiad unigol. I wireddu hyn, byddwn –  

 

 Yn gwella a mireinio’n trefniadau rheolaeth ariannol mewnol gan gyfunioni’n cyllid a 
gwariant penodol yn erbyn blaenoriaethau corfforaethol.   
 

 Yn cyflawni’r prosiect caffael corfforaethol a datblygu trefniadau parhad busnes yn 
gorfforaethol ac ar lefel gwasanaeth. 

 

 Yn ymateb yn gadarnhaol i bob set o argymhellion boed nhw’n dod gan ein archwiliwyr 
mewnol neu rai allanol. 

 

 Sefydlu’n gadarn prosesau rheoli risg ymhellach ac yn datblygu polisi partneriaeth gyda 
chyfarwyddyd clir ar feini prawf ar gyfer sefydlu partneriaeth a’r modelau llywodraethiant 
clir 
 

(c) Perfformiad –  
 
Byddwn yn Gyngor sy’n rhoi pwyslais ar ganlyniadau a deilliannau i’n dinasyddion ac yn 
ymdrechu i wella perfformiad mewn meysydd pwysig o’n gwaith. I wireddu hyn, byddwn –  

 

 Yn adeiladu ar lwyddiant y Byrddau Trawsnewid Corfforaethol a’r prosesau sy’n sylfaen 
iddynt. 
 

 Yn parhau i fireinio’n cardiau sgorio corfforaethol a gwasanaeth a chyflawni cysondeb yn 
safon ein cynlluniau darparu gwasanaeth. 

 

 Yn caffael a gweithredu system rheoli perfformiad electroneg corfforaethol, gan sicrhau’r 
sgiliau dadansoddi sydd eu hangen a grymuso staff drwy hyfforddiant i reoli perfformiad.  

 
 

Drwy gyflawni’r uchod fe fyddwn yn cymeryd camau breision i fod erbyn 2017 –  
 
‘yn gyngor proffesiynol sy’n cael ei redeg yn dda, yn arloesol yn ein hymagwedd, yn ymrwymedig i 
ddatblygu ein pobl a phartneriaethau er mwyn darparu gwasanaethau effeithlon ac effeithiol o 
ansawdd da, sy’n cael eu gwerthfawrogi’n fawr gan ein dinasyddion’. 

Manylion Pellach 

 

I gael mwy o wybodaeth am unrhyw beth yn y ddogfen hon neu i wneud unrhyw sylwadau, cysylltwch 

os gwelwch yn dda gyda: 

Swyddfa’r Dirprwy Brif Weithredwr 
Cyngor Sir Ynys Môn 
Swyddfeydd y Cyngor 
Llangefni Ynys Môn 
LL77 7TW 
Ffôn - 01248 752111 
-bost - GethinMorgan@ynysmon.gov.uk 
 
Mae'r ddogfen hon ar gael ar dâp, mewn braille ac ar y wefan y Cyngor: 
www.ynysmon.gov.uk/cynlluncorfforaethol 
 
Gallwch gael mwy o wybodaeth hefyd fel a ganlyn: 
Gellir gweld polisïau, cynlluniau a strategaethau a gyhoeddir gan y Cyngor www.ynysmon.gov.uk 
 
Mae’r Cynllun Gwella Blynyddol ar gael ar wefan y Cyngor trwy glicio ar y ddolen a ganlyn:  
www.ynysmon.gov.uk/AGBSAC 
 
Mae Adroddiadau Archwilio ac Arolygu a gynhyrchwyd gan Reoleiddwyr y Cyngor ar gael ar eu 
gwefannau unigol fel a ganlyn: 
• Swyddfa Archwilio Cymru: 
 www.wao.gov.uk  
• Arolygiaeth Gofal a Gwasanaethau Cymdeithasol Cymru:  
www.cssiw.org.uk  
• Estyn: 
 www.estyn.gov.uk  
 
 
 
 
 
 
 
 
 
Os nad oes gennych fynediad i’r rhyngrwyd, neu i gael dogfen nad yw wedi ei rhestru  uchod, cysylltwch 
â’r Cyngor os gwelwch yn dda trwy’r manylion cyswllt a amlinellir ar frig y dudalen hon. 

